
SUĠĠERIMENTI

Il-Kumitat għall-Affarijiet Barranin jistieden lill-Kumitat għall-Iżvilupp, bħala l-kumitat 
responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu:

1. Jenfasizza l-importanza ta’ relazzjonijiet mill-qrib ma’ pajjiżi tal-Amerika Latina u l-
ħtieġa li jiġu stabbiliti forom ġodda ta’ kooperazzjoni ma’ pajjiżi emerġenti u bi dħul 
medju fl-Amerika Latina permezz tal-Istrument għall-Kooperazzjoni għall-Iżvilupp u l-
Istrument ta’ Sħubija ġdid;   

2. Jissottolinja l-fatt li l-UE għandha turi impenn ċar għall-kooperazzjoni mal-Amerika 
Latina bl-għan li tiġġieled il-faqar f’pajjiżi bi dħul medju b’differenzi soċjali sinifikanti; 

3. Jissottolinja l-fatt li l-koeżjoni soċjali għandha tibqa’ prinċipju ewlieni fl-istrateġija għall-
kooperazzjoni għall-iżvilupp lejn l-Amerika Latina, mhux biss minħabba l-
implikazzjonijiet soċjoekonomiċi tagħha, iżda wkoll minħabba l-importanza tagħha 
f’termini tal-konsolidazzjoni tal-istituzzjonijiet demokratiċi fir-reġjun u l-istat tad-dritt. 

4. Jenfasizza l-ħtieġa li tissaħħaħ il-koordinazzjoni bejn l-Unjoni Ewropea u l-Amerika 
Latina fil-ksib tal-Għanijiet ta’ Żvilupp tal-Millennju, b’mod speċjali l-azzjonijiet 
immirati lejn il-ġlieda kontra l-faqar, il-ħolqien tax-xogħol u l-inklużjoni soċjali ta’ gruppi 
marġinalizzati;  jenfasizza li l-Għanijiet ta’ Żvilupp tal-Millennju li jimmiraw lejn sħubija 
globali għall-iżvilupp (MDG 8) għandhom ikunu fiċ-ċentru tal-politika ta’ kooperazzjoni 
mal-Amerika Latina tal-UE, b’oqsma magħżula li fihom tiġi implimentata l-istrateġija 
ġdida ta’ "tkabbir inklussiv" f’dawn il-pajjiżi; 

5. Jenfasizza s-sinerġiji ta’ integrazzjoni reġjonali pożittivi ġejjin minn Ftehimiet ta’ 
Assoċjazzjoni komprensivi bejn l-UE u l-gruppi subreġjonali varji; iħeġġeġ li jkun hemm 
viżjonijiet ġodda għal kooperazzjoni bireġjonali fil-kuntest tas-7 Samit tal-Kapijiet ta’ Stat 
u ta’ Gvern, li se jsir fiċ-Ċilì f’Jannar 2013;

6. Jissottolinja l-importanza tal-appoġġ tal-UE għal integrazzjoni fl-Amerika Latina;  
jenfasizza n-nuqqas ta’ politika komprensiva tal-UE u approċċ reġjonali għall-Amerika 
Latina b’appoġġ għall-kooperazzjoni bejn ir-reġjuni tan-Nofsinhar (SSC), u n-nuqqas ta’ 
linji gwida ċari għall-politika tal-UE  dwar l-SSC u l-assoċjazzjoni interreġjonali;   
jenfasizza l-ħtieġa li jitwessa’ d-djalogu politiku bejn l-Unjoni Ewropea u l-Amerika 
Latina f’livelli differenti, bħas-Samits tal-Kapijiet tal-Istat u l-Assemblea Parlamentari 
EUROLAT, bħala għodda importanti għall-iżvilupp ta’ kunsens politiku;  

7. Jistieden lill-Viċi-President / Rappreżentant Għoli għall-Affarijiet Barranin u l-Politika 
tas-Sigurtà u s-Servizz Ewropew għall-Azzjoni Esterna sabiex jassiguraw l-unità, il-
konsistenza u l-effikaċja tal-azzjoni esterna tal-UE fil-konfront tal-Amerika Latina, kif 
imsemmi fit-Trattat ta’ Lisbona; 


